
- д-р Гале Галев, професор во пензија – претседател 
на Комисијата; 

- д-р Дејан Мицковиќ, професор по наследно и се-
мејно право - заменик претседател на Комисијата. 

9. Секретар на Комисијата е Марија Бриндевска, ка-
бинетски службеник во Министерството за правда;  

10. На предлог на претседателот на Комисијата, на 
седниците на Комисијата  може да учествуваат истак-
нати експерти од државите во регионот,  земјите член-
ки на Европската Унија, како и од останатите држави. 

11. Комисијата може да назначи повеќе технички 
секретари, како за пленарните седници, така и за сек-
торските групи согласно Деловникот за работа на Ко-
мисијата. 

12. Првата конститутивна седница на Комисијата ја 
свикува и со неа претседава министерот за правда.  

13. Комисијата за својата работа донесува Деловник 
за работа. 

14. Комисијата работи на пленарни седници и по 
одделни групи. 

15. На предлог на членовите раководители на од-
делни делови од Граѓанскиот законик, во работата на 
одделни делови од Граѓанскиот законик може да бидат 
вклучени научни работници, истражувачи и практи-
чари. 

16. Комисијата за својата работа одговара пред Вла-
дата на Република Северна Македонија. 

17. Членовите раководители на одделните делови 
од Граѓанскиот законик  доставуваат законски текст од 
соодветниот дел од Граѓанскиот законик до Комисија-
та во рок од шест месеци од денот на влегувањето на 
сила на оваа одлука. 

Комисијата има за задача да организира јавна рас-
права врз основа на утврдените текстови за одделните 
делови на Граѓанскиот законик, каде што ќе биде вклу-
чена и пошироката, научна и стручна јавност и да го 
подготви  Граѓанскиот законик во рок од две години од 
денот на влегувањето на сила на оваа одлука.  

18. Комисијата на секои шест месеци поднесува 
писмен извештај за својата работа до Министерството 
за правда. Министерството за правда  го доставува из-
вештајот за работа на Комисијата до Владата на Репуб-
лика Северна Македонија во рок од седум  дена од де-
нот на приемот на извештајот од Комисијата. 

19. Комисијата преку Македонската академија на 
науките и уметностите организира научни расправи по 
одделни отворени прашања кои се однесуваат на коди-
фикацијата на граѓанското право. 

20. Материјалите, техничките и другите услови пот-
ребни на Комисијата ги обезбедува Министерството за 
правда. 

21. Стручните и административно-техничките рабо-
ти за Комисијата ги врши Министерството за правда. 

22. Со денот на влегувањето во сила на оваа одлука 
престанува да важи Одлуката за формирање на Коми-
сија за изготвување на Граѓански законик на Република 
Македонија (,,Службен весник на Република Македо-
нија“ бр. 4/11, 19/12 и 4/13). 

23. Оваа одлука влегува во сила наредниот ден од 
денот на објавувањето во „Службен весник на Репуб-
лика Северна Македонија“. 

 
Бр. 41-4490/1 Прв заменик на претседателот

31 мај 2022 година на Владата на Република
Скопје Северна Македонија,

 д-р Artan Grubi, с.р.

1777. 
Врз основа на член 19 став 1 точка 5) од Законот за 

одбрана („Службен весник на Република Македонија“ 
бр. 42/01, 5/03, 58/06, 110/08, 51/11, 151/11 и 215/15 и 
„Службен весник на Република Северна Македонија“ 
бр. 42/20), Владата на Република Северна Македонија, 
на седницата одржана на 31 мај 2022 година, донесе 

 
О Д Л У К А 

ЗА ВЛЕГУВАЊЕ И ПРЕСТОЈ НА СТРАНСКИ ВО-
ОРУЖЕНИ СИЛИ  НА ТЕРИТОРИЈАТА НА РЕ-
ПУБЛИКА СЕВЕРНА МАКЕДОНИЈА ЗАРАДИ 
УЧЕСТВО НА ВЕЖБАТА „BALKAN WARRIOR 22“ 

 
1. Се одобрува влегување и претстој на 15 припад-

ници на Специјалните сили на вооружените сили на 
Република Грција со вооружување, муниција, опрема и 
материјално-технички средства, на територијата на Ре-
публика Северна Македонија заради учество на вежба-
та „Balkan Warrior 22“ со припадниците на Специјални-
те сили на Армијата на Република Северна Македо-
нија, во периодот од 12 до 17 јуни 2022 година. 

2. Финансиските трошоци за сместување и исхрана 
на припадниците на Вооружените сили на Република 
Грција ги обезбедува Република Северна Македонија 
без надомест, согласно Техничкиот договор помеѓу 
Министерството за одбрана на Република Северна Ма-
кедонија и Министерството за одбрана на Република 
Грција. 

3. Оваа одлука влегува во сила наредниот ден од 
денот на објавувањето во „Службен весник на Репуб-
лика Северна Македонија“.  

 
Бр. 41-4628/1 Прв заменик на претседателот

31 мај 2022 година на Владата на Република
Скопје Северна Македонија,

д-р Artan Grubi, с.р.
 

АГЕНЦИЈА ЗА СУПЕРВИЗИЈА НА 
ОСИГУРУВАЊЕ 

1778. 
По извршено проверување со изворниот текст, ут-

врдено е дека во текстот на „Правилникот за статис-
тичките стандарди на друштвата за осигурување и/или 
реосигурување“ донесен од Советот на експерти на 
Агенцијата за супервизија на осигурување објавен во 
„Службен весник на Република Северна Македонија“ 
бр. 118/2022 од 23 мај 2022 година, направена е тех-
ничка грешка односно не се објавени прилозите кои се 
составен дел на правилникот, поради што се дава  

 
И С П Р А В К А 

НА ПРАВИЛНИКОТ ЗА СТАТИСТИЧКИТЕ СТАН-
ДАРДИ НА ДРУШТВАТА ЗА ОСИГУРУВАЊЕ 

И/ИЛИ РЕОСИГУРУВАЊЕ 
 
Составен дел на „Правилникот за статистичките 

стандарди на друштвата за осигурување и/или реосигу-
рување“ донесен од Советот на експерти на Агенцијата 
за супервизија на осигурување, објавен во „Службен 
весник на Република Северна Македонија“ бр. 
118/2022 од 23 мај 2022 година се следниве прилози: 

 
Претседател на Совет

на експерти, 
Крсте Шајноски, с.р.

Изработил_______________         Контролирал _______________         Одобрил________________  

